
1. Introdución

A sociedade na que vivimos está inmersa nun período de constante cambio iniciado na década dos anos oitenta do
século pasado - cunhas profundas raíces na revolución industrial do século XIX - e con diversos fitos tecnolóxicos os
cales, cada un no seu medio e forma, sacudiron cimentos e permitido crear outros. A intelixencia artificial (en diante
IA, entendida esta como un conxunto de técnicas, tecnoloxías e ferramentas que teñen como fin emular ou simular a
intelixencia humana) é o último dos avances disruptivos que provocará que nun futuro a nosa sociedade sexa
coñecida como a “sociedade do coñecemento”, sendo esta a evolución desde a “sociedade da información” á cal se
lle engadiu a capacidade de dotar ás máquinas dunha aprendizaxe eficaz e eficiente a partir dos datos.
A IA ten e vai ter un gran impacto en todas as esferas das nosas vidas, tanto no lecer, na nosa vida laboral e na nosa
relación coa comunidade ou coa contorna. Esta influencia poderá ser beneficiosa ou prexudicial segundo como
permitamos que esta entre nas nosas vidas, por iso é necesario que desde mozos os nosos fillos e fillas coñezan os
proles e contras das técnicas e ferramentas que aparecerán a partir das tecnoloxías baseadas na IA. Ao entender
como funcionan  as  tecnoloxías  intelixentes,  os/as  estudantes  converteranse  en  cidadáns  máis  informados  e
preparados para enfrontar os desafíos do futuro.
Esta  programación  recolle  o  reto  que  o  currículo  publicado  supón  e  concrétao  usando  como  eixo  central  as
ferramentas en liña máis avanzadas e públicas do momento: ChatGPT de OpenAI, Bard de Google e Google Colab,
entre outros. O obxectivo non é só ensinar que e como se crea a ilusión de intelixencia humana en máquinas, senón
estender  tamén a  experiencia  a  outros  ámbitos  e  permitir  que as  tecnoloxías  intelixentes  sexan ferramentas
transversais que aumenten a eficacia do proceso de ensino/aprendizaxe no resto de materias de bacharelato e no
futuro  nos  estudos  profesionais,  académicos  ou  no  mercado  laboral.  Este  punto  detállase  nas  concrecións
metodolóxicas (§4.1).
Respecto ao contido, esta programación trae aquel do currículo e profúndao, respectando o espírito do mesmo.
Outras  aproximacións  serían  posibles,  pero  ou  ben  se  tratan  noutras  materias/ámbitos  ou  ben  posúen  unha
complexidade técnica non adecuada para incluílas nesta concreción nesta etapa). O contido proposto contribúe a
desenvolver as competencias do alumnado, provocando que se enfronte a situacións prácticas onde o erro é unha
das guías para a aprendizaxe efectiva. Destacan as competencias en comunicación e linguaxe (CCL), presentes desde
o principio, dado que se anima ao alumnado a crear preguntas e técnicas de indicación ou guía (engineering prompt)
coas AI que actuarán como fonte de aprendizaxe non-fiable. A resolución de problemas concretos utilizando técnicas
de aprendizaxe automática permitirá  fortalecer,  entre outras,  as  competencias  STEM,  así  mesmo o alumnado
profundará nas técnicas de comunicación audiovisual, imprescindible na sociedade actual, mellorando a competencia
en conciencia e expresión cultural.

2. Obxectivos e súa contribución ao desenvolvemento das competencias

Obxectivos CCL CP STEM CD CPSAA CC CE CCEC

OBX1  -  Analizar  e  valorar  o  impacto  social  e
ético da intelixencia artificial desenvolvendo o
pensamento crítico que permita identificar  os
desafíos  e  os  riscos  aos  que  se  expón  a
sociedade e o  propio  individuo durante o  seu
emprego  diario,  tendo  en  conta  a  normativa
emerxente e avaliando no proceso o respecto
da seguridade dixital, a igualdade e a equidade
social.

2-3 1 2 1-2-4 40 3 1

OBX2 - Entender os fundamentos dos axentes
intelixentes  como  sistemas  computacionais
situados nunha contorna na que interactúan de
xeito autónomo, relacionando os seus aspectos
básicos co seu funcionamento e potencialidade,
identificando  e  incorporando  tecnoloxías
emerxentes  e  comprendendo  as  aplicacións
reais na vida diaria.

1-4 2-3 3

Obxectivos CCL CP STEM CD CPSAA CC CE CCEC

OBX3  -  Interaccionar  con  modelos  artificiais
baseados  nos  datos,  aplicando  habilidades  e
coñecementos interdisciplinares que permitan o
seu  manexo,  tratamento,  contextualización,
interpretación  e  inclusión  nos  sistemas
intelixentes, recoñecendo o importante papel da
persoa na toma de decisións relacionadas coa
aprendizaxe das máquinas, e na execución das
mesmas.

1 1-2 1-3-4-5 2-3-4 11-12 1 2

OBX4  -  Desenvolver  solucións  prácticas  que
inclúan  o  razoamento  algorítmico  e  que
incorporen  alternativas  ef icaces,  novos
produtos  e  tecnoloxías  intelixentes  aplicando
estratexias  de  aprendizaxe  baseadas  na
programación para un modelizado e resolución
autónoma e eficiente de problemas reais.

2 2-3-4-5 2-3-4-5 20-31-
32-50 3-4 1-3 31-41

Descrición:

3.1. Relación de unidades didácticas

Descrición 3º
trim.

% Peso
materia

1º
trim.Título 2º

trim.
Nº

sesiónsUD

XConceptos clave da IA1 28
Definición,historia, tipos de intelixencia
artificial. Campos de aplicación. Solución de
problemas. O concepto de axente
intelixente.

20

XProgramación para a IA X2 28
Ensinos básicos de programación con App
Inventor e coa linguaxe Python, as
contornas máis usadas e as librerías máis
útiles no contexto da intelixencia artificial.

20

XAprendizaxe automática X3 42
Introdución á aprendizaxe automática e
profunda, as súas posibilidades e os seus
riscos.

30

Visión artificial X4 21
A intelixencia artificial aplicada á visión,
conceptos básicos, técnicas, oportunidades
e riscos.

15

XProcesado da linguaxe natural5 21
A intelixencia artificial aplicada á linguaxe
natural, co fin de conseguir unha IA que se
comunique usando a linguaxe humana.

15

3.2. Distribución currículo nas unidades didácticas

1

Título da UDUD

Conceptos clave da IA

Duración

28

Criterios de avaliación %Mínimos de consecución IA

TI 100

CA2.1 - Comprender as propiedades básicas dun
sistema baseado na intelixencia artificial e a súa
relación cos algoritmos para resolver problemas de
xeito automático.

Resolver en papel xogos de enxeño
sinxelos, sistematizando a súa solución.

CA2.2 - Identificar os fundamentos dos axentes
intelixentes e o seu funcionamento.

Enumerar os sensores e actuadores de
uso máis común e asocialos co fenómeno
físico no que se basean.

CA2.3 - Identificar as aplicacións reais dos axentes
intelixentes na vida diaria.

Adaptar o concepto de axente intelixente
a solucións a problemas comúns do día a
día.

CA2.4 - Relacionar os aspectos básicos dos axentes
intelixentes co seu funcionamento e potencialidade.

Describir os compoñentes necesarios para
crear un axente intelixente que realice
unha actividade determinada nun
proceso.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Que é e que non é a intelixencia artificial.

- Os algoritmos para resolver problemas.

- A intelixencia artificial no mundo real. Os campos de uso.

- A percepción e a actuación na contorna.

- Sensores: tipos e fundamentos

- Tipos de actuadores

- A representación da información e o razoamento sobre ela.

- Representación da información

- Razonamento sobre a representación

- A aprendizaxe e modelización a partir dos datos obtidos da contorna.

- Aprendizaxe automático

- Creación de modelos

2

Título da UDUD

Programación para a IA

Duración

28

Criterios de avaliación %Mínimos de consecución IA

TI 100

CA1.1 - Comprender os fundamentos da
programación na linguaxe Python.

Identificar e entender os diferentes
elementos básicos constituintes dun
script en Python.

CA1.2 - Utilizar bibliotecas e ferramentas de
aprendizaxe automática para construír modelos de
intelixencia artificial.

Coñecer as diferentes bibliotecas polas
suas funcionalidades principales.

CA1.3 - Demostrar habilidades en programación para
a intelixencia artificial, utilizando linguaxes de
programación e ferramentas de desenvolvemento.

Crear e executar scripts de Python en
Jupyter, posiblemente coa axuda de
xeradores automáticos de código, en
contextos de IA.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Os cadernos de programación: Jupyter notebook, DeepNote, ou similares.

- Os fundamentos de programación en Python.

- As librerías básicas na intelixencia artificial: Pandas, Numpy, OpenCV, Pytorch, Scikit-learn, Keras, entre outras.

3

Título da UDUD

Aprendizaxe automática

Duración

42

Criterios de avaliación %Mínimos de consecución IA

TI 100

CA5.1 - Identificar e explicar as diferentes fases do
ciclo de vida dos datos, desde a captación ata a
eliminación, e a súa importancia na aplicación da
intelixencia artificial.

Coñecer o aprendizaxe automático como
parte dun paradigma maior para o
despliegue de modelos.

CA5.2 - Demostrar habilidades na selección e
preparación de datos para o seu uso en modelos de
intelixencia artificial.

Coñecer técnicas básicas de análise e
tratamento de datos, incluíndo a
anonimización da información.

CA5.3 - Comprender e aplicar técnicas de
preprocesamento de datos, incluíndo a
normalización e a redución de dimensionalidade.

Aplicar técnicas de normalización a
conxuntos de datos do mundo real.
Aplicar a reducción de dimensionalidades
a conxuntos de datos de gran tamaño.

Criterios de avaliación %Mínimos de consecución IA

CA5.4 - Comprender e aplicar técnicas de
aprendizaxe supervisado, non supervisado e de
reforzo para resolver problemas de intelixencia
artificial.

Crear un modelo de aprendizaxe
automático supervisado nun conxunto de
datos etiquetado.
Crear un modelo de aprendizaxe
automático non supervisado, partindo dun
conxunto de datos do mundo real.

CA5.5 - Demostrar habilidades na avaliación e
mellora de modelos de intelixencia artificial,
incluíndo a validación cruzada e o axuste de
hiperparámetros.

Avaliar modelos de aprendizaxe
automático supervisado.

CA5.6 - Demostrar habilidades na aplicación de
técnicas de intelixencia artificial para resolver
problemas de predición e clasificación.

Desenrolar modelos de aprendizaxe
automático supervisado con conxuntos de
datos do mundo real.

CA5.7 - Expoñer graficamente os modelos de
intelixencia artificial e os seus resultados, incluíndo a
detección de nesgos e a identificación de erros baixo
unha ollada crítica e reflexiva.

Avaliar modelos de aprendizaxe
automático supervisado con conxuntos de
datos do mundo real.

CA5.8 - Analizar os riscos asociados ao uso da
aprendizaxe automática tendo en conta as súas
implicacións éticas e sociais, propoñendo solucións
para minimizar os riscos e maximizar os beneficios.

Levar a cabo un traballo de análise dun
conxunto de datos sesgados e o analizar
os erros dun modelo de clasificación
binaria.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Os algoritmos e os modelos.

- A ciencia dos datos.

- O adestramento e a avaliación dos modelos.

- As redes neuronais artificiais.

- O perceptrón: arquitectura e funcións de activación

- Modelos multicapa

- Clasificadores

- Redes convolucionales

- Redes recurrentes

- O impacto das aplicacións dos modelos de aprendizaxe automática.

4

Título da UDUD

Visión artificial

Duración

21

Criterios de avaliación %Mínimos de consecución IA

TI 100

CA3.1 - Coñecer os fundamentos da percepción de
imaxes e os elementos básicos da súa
representación dixital.

Conceptualizar unha imaxe como un
conxunto de matrices numéricas,
identificando pixels e as canles de cor.

CA3.2 - Comprender e utilizar librerías para a
realización de operacións básicas sobre as imaxes e
accións de identificación e segmentación de patróns
visuais.

Explorar as transformacións básicas
dunha imaxe mediante scripts Python.
Coñecer formas de identificar patróns
visuais en imaxes desde scripts.
Coñecer ou que é a segmentación de
imaxes e propoñer exemplos de uso.

CA3.3 - Aplicar o pensamento computacional e a
lóxica como base da estrutura de traballo.

Coñecer ou que é a clasificación de
imaxes e propoñer exemplos de uso.

CA3.4 - Aplicar técnicas de visión artificial para
resolver problemas de interpretación visual da
contorna, como a estimación da profundidade.

Establecer un plan sistemático para a
resolución dun reto que involucre visión
artificial.

CA3.5 - Comunicar e divulgar activamente os
resultados obtidos.

Expoñer ante a aula o plantexamento dun
proxecto baseado en tecnoloxías de
visión artificial.

CA3.6 - Avaliar criticamente os beneficios e riscos da
visión artificial, tendo en conta as súas implicacións
éticas e sociais, propoñendo solucións para
minimizar os riscos e maximizar os beneficios.

Recoñecer as tecnoloxías que poden
atentar contra os dereitos das persoas e
propor solucións as mesmas.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Os elementos básicos dunha imaxe.

- A identificación e a segmentación de patróns visuais.

- A identificación de patróns visuais

- A segmentación de imaxes

- A clasificación de imaxes.

- A interpretación visual da contorna.

- O impacto das aplicacións con visión artificial.

5

Título da UDUD

Procesado da linguaxe natural

Duración

21

Criterios de avaliación %Mínimos de consecución IA

Criterios de avaliación %Mínimos de consecución IA

TI 100

CA4.1 - Comprender os fundamentos da percepción
de sons e voz, e a súa representación dixital.

Recoñecer o son como una onda e
determinar as súas características e
codificación.

CA4.2 - Demostrar habilidades no procesamento da
linguaxe natural (PLN), incluíndo a tokenización, o
etiquetado e a clasificación de texto.

Tokenizar un texto e identificar a súa
necesidade no contexto da PLN.
Aplicar técnicas básica para a
clasificación de textos nun produto
básico.

CA4.3 - Comprender e aplicar técnicas de análise de
emocións e recoñecemento de voz para resolver
problemas de procesamento da linguaxe natural.

Aplicar técnicas de clasificación de textos
para a análise de emocións.
Levar a cabo o recoñecemento de voz a
partir de gravacións de fala humana.

CA4.4 - Comprender e aplicar os modelos de
linguaxe, analizando criticamente as súas limitacións
e beneficios.

Levar a cabo consultas as modelos de
linguaxe, contrastando a suas respostas
con outras fontes.
Levar a cabo técnicas de prompting para
a consecución dun obxectivo mediante o
uso de LLM.

CA4.5 - Avaliar criticamente os beneficios e riscos do
procesamento da linguaxe natural, tendo en conta
as súas implicacións éticas e sociais, propoñendo
solucións para minimizar os riscos e maximizar os
beneficios.

Coñecer as limitaciós dos LLM e as suas
consecuencias no caso de usalas.
Recoñecer as tecnoloxías baseadas nos
LLM que poden atentar contra os dereitos
das persoas e propor solucións as
mesmas.

CA4.6 - Comunicar e divulgar as solucións propostas
tendo en conta a retroalimentación das persoas
usuarias para a mellora do produto.

Presentar a aula o resultado dun proxecto
de IA básico que teña como base a PLN.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- O texto como dato.

- O procesamento da linguaxe natural: de audio a texto e de texto a audio.

- Recoñecemento da fala

- Síntesis da fala

- A similitude entre textos.

- A análise emocional en textos.

- Os modelos da linguaxe.

- Os corpus de texto

- Entrenamento de modelos da linguaxe

- Técnicas de recoñecemento de texto xenerado

- O impacto das aplicacións de procesamento da linguaxe natural (PLN).

4.1. Concrecións metodolóxicas

Como se describe no currículo e queda reflectido no punto 3.1, a UD "Programación para a IA" impártese ao longo de
varios trimestres á vez que se imparten outras UD. Esta estratexia permite que o alumnado vaia pouco a pouco
familiarizándose coa programación en Python e o uso das ferramentas correspondentes; ao mesmo tempo vendo
conceptos e usos da intelixencia artificial. Como se explica máis adiante neste punto, o obxectivo non é aprender a
programar, senón a usar unha IA conversacional para xerar o código necesario, coa guía do/da docente. Para iso a UD
"Programación para a IA" debe proporcionar as aprendizaxes necesarias para recoñecer os compoñentes individuais
dun código e entender programas sinxelos.
Nesta materia  adoptarase unha metodoloxía pro-activa e práctica que permitirá  ao alumnado involucrarse de
maneira dinámica e experimental directamente o mundo da IA. A través dunha combinación de teoría, exercicios
prácticos e proxectos aplicados, o alumnado desenvolverá as habilidades necesarias para comprender e aplicar as
tecnoloxías intelixentes de maneira efectiva.
Na introdución deste documento fíxose mención a este apartado. Alí indicábase que - por unha banda - o obxectivo
non era só ensinar que e como se crea a ilusión de intelixencia humana en máquinas, senón que se pretendía
estender a experiencia a outros ámbitos e habilitar as tecnoloxías intelixentes como ferramentas transversais da
etapa e con utilidade no futuro do alumnado.
Pero tamén, doutra banda, a aparición dos grandes modelos de linguaxes post-adestradas como asistentes (ChatGPT,
Bard, Claude, etc.) supoñen un reto para a docencia. Deberiamos prohibir o seu uso? nesta programación a resposta
é non. Non podemos prohibir estes avances como no seu momento non se prohibiu o acceso web ou as procuras por
Internet como ferramentas na aula. Ferramentas que hoxe en día están normalizadas e que supoñen un soporte extra
- e positivo - á aprendizaxe.
Tendo en conta estes dous puntos describimos a base da metodoloxía que se vai aplicar na aula: práctica e cun
amplo uso das IA conversacionales de forma intelixente, co obxectivo que o alumnado aprenda a usalas como un
apoio non-fiable de coñecementos (e por tanto coa necesidade de ser verificado). Entre os posibles usos poderiamos
citar exemplos de actividades:

    •  "Pregúntalle a túa IA favorita”: o alumnado, en grupos ou individualmente, deberá preguntarlle a unha IA
conversacional sobre un determinado tema, validar os datos que lle achega por outro medio e presentar as súas
conclusións.
    •   “Pídelle  a túa IA favorita que cre o código en Python necesario para [...]”:  como indica o currículo,  esta
programación non busca de forma activa a aprendizaxe dunha linguaxe como Python, aínda que tampouco se evitará.
No seu lugar búscase que o alumnado dialogue cunha IA conversacional para atopar o código adecuado ao que
busca. Dado o nivel inicial do alumnado, non se exporán casos moi difíciles, se non aqueles que sexan facilmente
xerados por medio de IA conversacionales.
    •  “Establece un diálogo ca túa IA favorita co obxectivo de chegar á seguinte solución [...]”: con esta estratexia
búscase que o alumnado cre unha estratexia de preguntas/indicacións (engineering prompting) para chegar ao
obxectivo marcado.
    •  “Dado o proxecto [...] pídelle a túa IA favorita que pasos hai que dar para levalo a cabo. Distribúe o traballo
entre o teu equipo”: Esta metodoloxía pretende levar ás aulas o concepto de “divide e vencerás” en proxectos que
poden ser descompostos en sub-proxectos.
Tamén cabe o uso de metodoloxías máis tradicionais baseadas na procura de información, pero agora usando dúas
ferramentas: un buscador e unha IA conversacional.
Polo tanto, o enfoque baséase na aprendizaxe en base á experiencia, que promove o descubrimento e a participación
activa do alumnado. Para lograr isto, ademais do exposto, utilizaremos unha variedade de estratexias pedagóxicas,
como estudos de caso, debates, investigacións guiadas e proxectos colaborativos. Estes métodos permitirán aos
estudantes explorar diferentes aplicacións da IA e analizar casos reais nos que a tecnoloxía foi implementada con
éxito.
Outro  aspecto  importante  na  metodoloxía  proposta  é  a  reflexión  crítica  sobre  o  impacto  da  IA  na  sociedade.
Analizarase os desafíos éticos, sociais e legais asociados con estas tecnoloxías, e fomentarase a discusión informada
sobre como abordalos de maneira responsable. Anímase ao alumnado a considerar o impacto da IA en termos de
privacidade,  discriminación  algorítmica,  rumbos  e  transparencia  e,  a  través  de  debates  e  análises  de  casos,
promoverase unha comprensión crítica dos aspectos éticos e sociais da IA.
Fomentarase a creatividade e a orixinalidade nos proxectos aplicados, así como a capacidade de comunicar os
resultados de maneira clara e efectiva. Finalmente, promoverase a colaboración e o traballo en equipo como parte
integral da metodoloxía. O alumnado terá a oportunidade de participar en proxectos grupais, onde poderá combinar
as súas habilidades e coñecementos para resolver problemas complexos e aplicar a IA de maneira innovadora. Isto

non só fomentará a colaboración, senón tamén o intercambio de ideas e a aprendizaxe conxunta.
Sección bilingüe
De acordo coas orientacións metodolóxicas para o profesorado AICLE, a metodoloxía guiarase polos seguintes
principios:
    • A interiorización de contidos non lingüísticos primará sobre os resultados lingüísticos.
    • A falta de fluidez na lingua estranxeira non debe penalizarse.
     •  Non  hai  unha  metodoloxía  nova,  senón  unha  combinación  de  prácticas  didácticas  empregadas  tanto  na
aprendizaxe de linguas como na das áreas non lingüísticas.
    • Sempre que sexa posible, utilizarase a lingua estranxeira. Cando sexa necesario, recorrerase á lingua vernácula.
Polo que respecta ao entorno de traballo -ordenador e outros dispositivos-, procurarase que estea configurado en
lingua inglesa.
No relativo ao material subministrado polo profesor, teranse en conta as seguintes directrices:
    • A información textual estará en inglés, aínda que levará tamén a tradución á lingua vernácula daqueles termos
para os que se considere importante.
    • As explicacións apoiaranse en vídeos que, como norma, se reproducirán en lingua inglesa e cos subtítulos en
inglés activados.
    • Nas explicacións verbais do profesor, aínda que se priorizará o uso do inglés, será cando gañe máis protagonismo
a lingua vernácula para asegurarse de que o alumnado comprende o mellor posible os conceptos que se estean a
tratar.

4.2. Materiais e recursos didácticos

Denominación

Computador persoal - dispositivos dixitais
Acceso a Internet na aula.
Acceso a unha IA conversacional, preferiblemente mediante o uso dunha conta anonimizada (por exemplo con contas
creadas ao efecto polo docente e entregadas ao alumnado).
Acceso a Google Colab ou similar coas mesmas consideracións de anonimidad que lle punto anterior.
Materiais e recursos de creación propia.
Aula virtual do centro.
Recursos educativos abertos relacionados co tema.

5.1. Procedemento para a avaliación inicial

Realizarase un cuestionario ao comezo do curso para recoller datos sobre a motivación e os coñecementos previos
que posúe o alumnado en relación coa materia e as súas necesidades específicas. Incluiranse tamén preguntas sobre
o acceso ás TIC (computador, conexión a internet, etc.) por parte do alumnado.

5.2. Criterios de cualificación e recuperación

Unidade
didáctica

Peso UD/
Tipo Ins.

UD 1

20

UD 2

20

UD 3

30

UD 4

15

UD 5

15

Total

100

Táboa de
indicadores 100 100 100 100 100 100

Pesos dos instrumentos de avaliación por UD:

A cualificación parcial de cada unha das 3 avaliacións do curso virá dada pola media ponderada das cualificacións das
unidades didácticas desenvolvidas na avaliación. A ponderación establecerase en base aos pesos asignados a cada
unidade didáctica na programación e dependendo do grao de desenvolvemento da mesma.
A cualificación final da avaliación ordinaria do curso virá dada pola media ponderada das cualificacións de todas as
unidades didácticas impartidas ao longo do curso. A ponderación establecerase en base aos pesos de cada unidade
didáctica.
A  cualificación  final  da  avaliación  extraordinaria  do  curso  obterase  a  partir  dunha  única  proba  obxectiva  de
recuperación extraordinaria.
En todos os casos, a nota mínima para o aprobado será o 5. A nota da final da avaliación obterase truncando as cifras
decimais.

Criterios de cualificación:

Criterios de recuperación:

Ao longo do curso, o profesorado concretará aqueles traballos e tarefas que o alumnado poderá entregar de novo
dentro dun prazo establecido para recuperalos.
A recuperación realizarase por cada unidade didáctica. A nota final calcularase tendo en conta as novas cualificacións
obtidas e seguindo o procedemento establecido.
O alumnado que non acade unha cualificación final de 5 ou máis de 5 na avaliación ordinaria do curso, terá que
realizar unha proba obxectiva de recuperación extraordinaria que comprenderá todas as unidades didácticas do
curso. Esta proba obxectiva pode ser de tipo teórico, práctico ou mixta.
Nas sesións de clase que teñan lugar no período comprendido entre a avaliación ordinaria e a extraordinaria, o
alumnado que teña que realizar a proba extraordinaria realizará tarefas para preparar dita proba.

5.3. Procedemento de seguimento, recuperación e avaliación das materias pendentes

O alumnado que curse 2º de Bacharelato pero teña a materia de Tecnoloxías Intelixentes de 1º de Bacharelato
pendente de superar, ao non tela superado en anos anteriores, deberá realizar o seguinte:

    •  Realización e entrega periódica de actividades relativas ás unidades didácticas do curso.
    •  As tarefas ou traballos indicados polo profesorado realizaránse ao longo das diferentes avaliacións.
    •  A cualificación final calcularase coa media ponderada das diferentes actividades, atendendo aos pesos de cada
unidade na programación.
No  caso  de  que  o  alumno  ou  alumna  non  supere  a  materia  deste  xeito  poderá  acceder  á  avaliación  final
extraordinaria.

6. Medidas de atención á diversidade

Para a atención á diversidade, aplicaranse:

    •   As  medidas  ordinarias  de  atención  á  diversidade  recollidas  na  orde  do  8  de
setembro de 2021 que desenvolve o decreto 229/2011. 
    •  De ser o caso, levaranse a cabo,  as medidas extraordinarias precisas recollidas
tamén nas referencias lexislativas mencionadas anteriormente. 
    •  As medidas recollidas nos protocolos educativos específicos da Xunta (TEA, TDAH,
alumnado  con  discapacidade  auditiva...)  ao  alumnado  que  o  requira,  previa
comunicación co departamento de orientación.
    •  A materia dispoñerá dun curso na aula virtual do centro onde se poñerán ao dispor
do alumnado os contidos e tarefas que se van impartindo, facilitando así o seguimento
do alumnado que non puidese seguir presencialmente toda a formación.

7.1. Concreción dos elementos transversais

UD 1 UD 2 UD 3 UD 4 UD 5

ET.1 - Comprensión lectora. X X X X X

ET.2 - Expresión oral e
escrita. X X X X

ET.3 - Comunicación
audiovisual. X X X X

ET.4 - Competencia dixital. X X X X X

ET.5 - Emprendemento social
e empresarial. X X

ET.6 - Fomento do espírito
crítico e científico. X

ET.7 - Educación emocional e
en valores. X X X

ET.8 - Igualdade de xénero. X

ET.9 - Creatividade. X X X X

ET.10 - Respecto mútuo e
cooperación entre iguais. X X X X X

Observacións:

    •  Comprensión lectora: tarefas de clase nas que o alumnado terá que comprender os distintos enunciados e
procurar información para investigar e resolver os problemas propostos.
    •  Expresión oral e escrita: resolución das tarefas de clase e coa elaboración de documentación. Farase maior
fincapé no uso do vocabulario e a linguaxe técnica relacionada coa IA.
    •  Comunicación audiovisual: presentación de resultados de tarefas mediante creacións audiovisuais.
    •  Competencia dixital: intrínseca aos contidos propios da materia.
    •  Emprendemento social e empresarial: desenvolvemento de proxectos.
    •  Espírito crítico e científico: procura de información e a investigación nas tarefas e proxectos.
    •  Educación emocional e en valores: contidos sobre os riscos e beneficios das IAs. O desenvolvemento de
proxectos fomentará o traballo en equipo.
    •  A igualdade de xénero: buscarase o reparto axeitado reparto de roles no traballo colaborativo en grupos á
hora de desenvolver proxectos e aplicando os criterios de igualdade.
    •  Creatividade: Desenvolvemento de proxectos.
    •   Respecto  e  cooperación  entre  iguais:  os  contidos  relacionados  coa  cooperación  entre  iguais  serán
fundamentais no traballo en equipo no desenvolvemento de proxectos.

7.2. Actividades complementarias

Actividade Descrición 1º
trim.

2º
trim.

3º
trim.

Pendentes de concretarActividades complementarias X X X

Observacións:
Calquera actividade complementaria proposta deberá axudar a reforzar os contidos desdenvolvidos nas distintas
unidades didácticas do curso.
Para cada actividade complementaria indicaranse as seguintes características:

    •  Obxectivos.
    •  Profesorado responsable.
    •  Alumnado participante.
    •  Datas e lugar de celebración.
    •  Repercusións económicas.

8.1. Procedemento para avaliar o proceso do ensino e a practica docente cos seus indicadores
de logro

Indicadores de logro

Outros

Realizouse unha avaliación inicial para coñecer o punto de partida do alumnado.

A selección e temporalización de contidos foi axeitada.

Facilitáronse ao alumnado estratexias de aprendizaxe

O ambiente da clase foi axeitado e produtivo.

A organización xeral da aula e os recursos e materiais utilizados foron axeitados.

As actividades propostas foron variadas e axeitadas para favorecer o desenvolvemento dos contidos.

As medidas de atención á diversidade foron axeitadas para atender ás necesidades de todo o alumnado.

As actividades complementarias cumpliron os obxectivos cos que foron propostas.

Os criterios  de avaliación e calificación foron claros e rigurosos e permitiron un seguemento do progreso do
alumnado.

Facilitouse ao alumnado e as familias o coñecemento dos criterios de avaliación e calificación

Proporcionouse ao alumnado información sobre o seu progreso e calificacións.

Proporcionáronse actividades e procedementos para que o alumnado fose recuperando as partes non superadas da
materia.

Existiu coordinación entre os distintos profesores/as e co resto dos membros da comunidade educativa

A utilización das distintas estratexias metodolóxicas en función das unidades didácticas foi a axeitada

O uso e deseño dos  instrumentos de avaliación resultou axeitado

Farase un seguimento da relación de elementos de avaliación do proceso de ensino e a práctica docente que
se indican.

Descrición:

8.2. Procedemento de seguimento, avaliación e propostas de mellora

O seguimento da programación realizarase periodicamente nas distintas reunións de departamento, e a través
do apartado de "Seguimento" da aplicación Proens.
Para cada UD comprobaranse as datas de inicio e final, a correspondencia entre sesións previstas e realizadas e
o grado de cumprimento do programado para a unidade. No caso de detectar problemas realizaranse as propostas de
mellora e correccións necesarias.

9. Outros apartados

